
ABSTRAK

Pembelajaran koperatif merupakan satu teknik pembelajaran yang melibatkan

pelajar bekerjasama dalam satu kumpulan untuk mencapai matlamat tertentu.

Dalam topik Pendidikan Alam Sekitar, pelajar didapati agak lemah dalam

memahami sesuatu istilah dan tidak dapat mengaitkan topik dengan pengalaman

serta persekitaran mereka. Sebelum ini, pengajaran dan pembelajaran lebih

berpusatkan guru.  Pembelajaran koperatif pula hanya melibatkan mata pelajaran

yang menggunakan makmal atau bengkel. Kajian ini bertujuan untuk meninjau

kesan pembelajaran berkumpulan terhadap pencapaian pelajar dalam Pendidikan

Alam Sekitar melalui mata pelajaran Geografi. Bentuk kajian yang digunakan ialah

kuasi-eksperimen yang dijalankan dengan menggunakan ujian pra dan ujian pasca

ke atas kumpulan eksperimen dan kumpulan kawalan. Sampel kajian adalah dua

kumpulan pelajar tingkatan 1 dari Sekolah Menengah Kebangsaan Luar Bandar di

negeri Johor. Sampel kajian terdiri daripada 37 orang pelajar kumpulan eksperimen

dan 35 orang pelajar kumpulan kawalan. Kumpulan eksperimen merupakan

kumpulan yang menggunakan kaedah pembelajaran koperatif manakala kumpulan

kawalan diajar tanpa pembelajaran koperatif.  Instrumen kajian ialah ujian

pencapaian, borang soal selidik, jadual pemerhatian dan temubual. Hasil kajian

mendapati min pencapaian kumpulan eksperimen adalah tinggi iaitu 18.16

berbanding dengan min kumpulan kawalan, iaitu 13.91.  Dapatan kajian

menunjukkan terdapat peningkatan pencapaian bagi pelajar yang menjalani

pembelajaran koperatif berbanding dengan pelajar yang tidak mengamalkan kaedah

pembelajaran tersebut. Pelajar juga dapat menerima penggunaan pembelajaran

koperatif dalam proses pengajaran dan pembelajaran. Kesimpulannya,

pembelajaran koperatif bukan sahaja dapat meningkatkan hasil malah dapat

meningkatkan kualiti proses pengajaran dan pembelajaran.

PTTA
PERP

UST
AKA
AN 
TUN
KU T

UN 
AMI
NAH



vi

ABSTRACT

Cooperative learning is a learning technique that allows students to work in a group

to achieve specific objective. In environmental education topic, students were

found weak in understanding the term and could not relate the topic with their

experience and environment. Earlier, the teaching and learning were more towards

teacher-centered. Cooperative learning on the other hand only involving subject

which uses laboratory or workshop. The research is conducted to observe the

effectiveness of group learning on students’ performance in environmental

education through geography subject. The study used a pre and post-test quasi-

experimental design method with a control group. Research sample is two groups

of student form 1 from Sekolah Menengah Kebangsaan Luar Bandar in Johore state.

The samples consist of 37 students for the experimental group and 35 students for

the control group. The experimental group was taught using cooperative learning

and the control group was taught without it.  The research instruments were an

achievement test, a questionnaire, an observation and an interview. The results

show that the mean of the cooperative learning group is higher (18.16) than the

control group (13.91), which means that the use of cooperative learning enhances

the effectiveness of cooperative learning. Students in the cooperative learning are

also receptive toward the usage of cooperative learning. The conclusion is not only

does cooperative learning improve the teaching and learning outcomes, it also

improves the associated teaching and learning process.

BAB 1

PENDAHULUAN

1.1 Pengenalan

Dari dahulu sehingga kini pelbagai pihak memperkatakan tentang kemerosotan

mutu alam sekitar yang menjejaskan kehidupan sekiranya tindakan yang sewajarnya

tidak diambil untuk mengatasi masalah ini (West, 2010; Abdullah, 1998).

Kesedaran orang ramai tentang kepentingan memelihara dan memulihara alam

sekitar serta kepentingan pembangunan mapan perlu dipertingkatkan lagi.

Pembangunan mapan telah menjadi perkara penting dan penyebaran maklumat

mengenainya adalah melalui Program Pendidikan Alam Sekitar (Ahmad, 2009;

Ibrahim, 1998).

Memandangkan degradasi alam sekitar yang kian meningkat dan

menyebabkan keseimbangan ekosistem terganggu. Keadaan ini menimbulkan

pelbagai isu seperti pemusnahan hutan, pencemaran, kesan rumah kaca, penipisan

lapisan ozon, hakisan dan kepupusan spesies maka adalah penting untuk

menyerapkan unsur pendidikan alam sekitar merentas kurikulum. Sehubungan itu,

Deklarasi Langkawi telah dimeterai yang bertujuan untuk merancang dan

melaksanakan satu program pendidikan yang berkesan bagi meningkatkan

kesedaran orang ramai terhadap kepentingan pemeliharaan dan pemuliharaan alam

sekitar (Pusat Perkembangan Kurikulum, 1999).

UNESCO dalam Agenda 21 Bab 36 yang amat prihatin terhadap isu-isu

alam sekitar dan kepentingan Pendidikan Alam Sekitar serta peranan pendidik

dalam usaha meningkatkan keupayaan manusia untuk menangani isu-isu tentang

persekitran dan pembangunan. (UNESCO, 2002). Pendidikan telah diterima

sebagai satu alat yang asas untuk mengawal alam sekitar dan juga pembangunan

lestari sejak dari persidangan Tbilisi pada tahun 1977. Sekolah pula menjadi salah

satu cara utama untuk menangani masalah-masalah yang berkaitan dengan alam

sekitar.

Guru juga sepatutnya menggunakan segala peluang yang ada untuk

menyemai, memupuk dan melestarikan pendidikan alam sekitar melalui aktiviti di

sekolah sama ada di dalam atau di luar bilik darjah. Untuk tujuan itu guru perlu

mempunyai pengetahuan yang cukup tentang alam sekitar, juga memegang nilai dan

memiliki sikap yang sewajarnya. Kurikulum dan kaedah pengajaran perlulah

memberi lebih penekanan kepada aktiviti-aktiviti yang berasaskan penyelesaian

masalah. Pelajar-pelajar harus diberi peluang untuk membuat penilaian dan

mengambil tindakan yang sesuai dalam menyelesaikan isu yang benar-benar wujud

di alam sekitar kita (Ismail, 2008).

Sehubungan itu, wajarlah pihak Kementerian Pendidikan Malaysia

mengorak langkah menyediakan program Pendidikan Alam Sekitar Merentas

Kurikulum untuk dilaksanakan di semua sekolah. Matlamat Pendidikan Alam

Sekitar adalah untuk membentuk pelajar yang lebih peka dan prihatin terhadap isu-

isu alam sekitar serta memperoleh pengetahuan, kemahiran, nilai dan komitmen

untuk berusaha dan bertindak secara individu atau bersama ke arah penyelesaian

isu-isu alam sekitar. Perancangan jangka panjang yang diambil oleh kerajaan dalam

usaha mendidik masyarakat agar lebih peka dan bertanggungjawab terhadap isu-isu

alam sekitar adalah dengan memastikan semua pelajar didedahkan kepada program

Pendidikan Alam Sekitar (Pusat Perkembangan Kurikulum, 1999).

1.2 Pendidikan Alam Sekitar Dan Falsafah Pendidikan Negara

Falsafah Pendidikan Negara bertujuan untuk mewujudkan insan yang harmonis dan

seimbang dari segi intelek, rohani, emosi dan jasmani (Lebar, 2000). Maka

penekanan di dalam Kurikulum Bersepadu Sekolah Menengah adalah memastikan

setiap mata pelajaran berperanan memperkembangkan keempat-empat aspek

tersebut. Pendidikan Alam Sekitar ini tidak diajar sebagai satu mata pelajaran

berasingan tetapi disepadukan dengan harapan generasi muda lebih prihatin,

mengasihi dan mencintai alam sekitar serta mampu mewujudkan alam sekitar yang

bersih dan selamat selaras dengan hasrat Wawasan 2020.

Pelajar-pelajar melakukan aktiviti secara aktif semasa proses pembelajaran

alam sekitar dan ini meliputi pengalaman pembelajaran yang dirasai dan dialami

sendiri oleh mereka. Aktiviti-aktiviti dirancang sebegitu rupa supaya berpeluang

melibatkan diri secara aktif dalam pembelajaran (Pusat Perkembangan Kurikulum,

1999). Semasa pelajar-pelajar belajar dalam kumpulan, mereka boleh berkongsi

pengetahuan (intelek), memupuk nilai-nilai murni (rohani), bertimbang rasa (emosi)

serta mempertingkatkan kemahiran berkomunikasi (sosial). Justeru, adalah

diharapkan apabila pelajar-pelajar yang keluar dari bangku sekolah nanti, mereka

akan mencerminkan diri mereka sebagai insan yang menyeluruh dan bersepadu

selaras dengan Falsafah Pendidikan Negara.PTTA

